
JUST-ED projekat implementira se u partnerskoj 
saradnji osam javnih pravnih fakulteta u BiH. Svrha 
projekta je izgradnja kapaciteta studenata prava da 
djeluju kao budući praktičari u pravosuđu i jačanje 
kapaciteta pravnih fakulteta za izvođenje kliničke 
nastave koja priprema studente za odgovornosti 
sudije, tužioca, advokata - putem iskustvenog uče-
nja koje unapređuje poznavanje praktičnih vještina 
(npr. zastupanja u krivičnom postupku, kao i drugim 
sudskim postupcima).

JUST-ED projekat je finansijski podržan od strane 
Ureda/biroa za borbu protiv međunarodne trgovine 
drogom i sprovođenje zakona Ministarstva vanjskih 
(inostranih) poslova SAD (INL). 

www.ncsc-bih.ba 
info@ncsc-bih.org

DNEVNI RED

13:00 – 13:10 Pozdravna riječ:  
Univerzitet u Sarajevu -  
Pravni fakultet

13:10 – 13:20 Pozdravna riječ:  
Ambasada SAD u Sarajevu

13:20 – 13:30 Pozdravna riječ:  
NCSC (Dolazak učesnika i  
učesnica u učionice)

13:40 – 14:40 Demonstracije simulacija suđenja 
I SLP Pravna klinika “Vještine 
zastupanja u krivičnom postupku”  
 
II Međunarodno krivično pravo  
(ICC Moot Court)  
 
III Pravo međunarodne trgovačke 
prodaje (Willem C. Vis International 
Commercial Arbitration Moot)  
 
IV Medijsko pravo 
(Monroe E. Price Media Law Moot)

  

14:40 – 15:00 Diskusija sa učesnicima

15:00 – 16:00 Zakuska (“networking”) 



ŠTA SU KARIJERNI SUSRETI?
Univerzitet u Sarajevu – Pravni fakultet (Pravni fakultet) 
u partnerstvu sa Nacionalnim centrom za državne sudove 
(NCSC) organizuje “Karijerne susrete na Pravnom fakultetu 
za predstavnike pravosudne i advokatske zajednice” kako bi 
se profesionalnoj pravnoj zajednici predstavile praktične 
vještine i znanja studenata prava kao budućih praktičara.
Predstavljanje praktičnih znanja i vještina studenata pra-
va ostvaruje se na dva načina, kroz demonstraciju “moot 
court“ suđenja koja će omogućiti studentima prava da poka-
žu svoje praktične sposobnosti i stečena znanja iz različitih 
oblasti prava, te kroz povezivanje studenata sa nosiocima 
pravosudnih funkcija i advokatima kao njihovim budućim 
potencijalnim poslodavcima.

SVRHA DOGAĐAJA…
•  Promocija i povećanje vidljivosti programa praktične 

nastave na Pravnom fakultetu i institucionalnih kapa-
citeta u obuci budućih generacija pravnika, sa fokusom 
na “moot court“ ili simulaciju suđenja.

•  Demonstracija praktičnih znanja i vještina studenata 
prava predstavnicima pravosudne i advokatske zaje-
dnice (sa fokusom na Federaciju BiH i Kanton Sarajevo).

•  Povezivanje studenata prava s predstavnicima pravosuđa 
i advokature kako bi se studentima pružila prilika za upo-
znavanje sa zahtjevima tržišta rada i uspostavljanje profe-
sionalnih kontakata sa budućim poslodavcima.

•  Promocija doprinosa sudija, tužilaca i advokata u prakti-
čnom osposobljavanju studenata prava kao budu ćih 
pravnika/praktičara.

INFORMACIJE O 
SIMULACIJAMA SUĐENJA

I SLP Pravna klinika “Vještine zastupanja u 
krivičnom postupku”

Kroz Učešće u pravnoj klinici, studentima se omogućava 
učenje zasnovano na interaktivnim i praktičnim metodama 
učenja, u okviru kojih kroz 15 modula posebno razvijenog 
inovativnog SLP Kurikuluma, postepeno savladavaju vješti-
ne zastupanja u krivičnom postupku pred sudom. Stečeno 
znanje studenti demonstriraju učešćem u finalnoj simulaci-
ji cijelog toka glavnog pretresa u krivičnom postupku.

II Međunarodno krivično pravo “ICC Moot Court 
Competition“

ICC Moot Court Competition okuplja studente sa unive-
rziteta iz cijelog svijeta za veliki Moot Court  koji simulira 
postupke Međunarodnog krivičnog suda (ICC). Ovo takmi-
čenje se održava svake godine u Hagu, Holandija. Takmi-
čenje se sastoji od opsežnog šestodnevnog obrazovnog i 
društvenog programa, koji okuplja studente različitog po-
rijekla i kultura u Hag kako bi pokazali svoje vještine bu-
dućih međunarodnih pravnika.

III Pravo međunarodne trgovačke prodaje  
“Willem C. Vis International Commercial 
Arbitration Moot Court Competition“

Willem C. Vis International Commercial Arbitration Moot 
je takmičenje za studente prava za podsticanje proučava-
nja i prakse međunarodnog trgovačkog prava i arbitraže. 
Učestvuju studenti iz svih zemalja svijeta (na 30. Vis Mo-
ot-u učestvovali su studenti iz 88 zemalja). Moot uključuje 
spor koji proizlazi iz ugovora o prodaji između dvije zemlje 
koje su potpisnice Konvencije Ujedinjenih naroda o ugovo-
rima o međunarodnoj prodaji robe. Arbitražna pravila koja 
će se primjenjivati rotiraju se svake godine među arbitraž-
nim pravilima ko-sponzorskih institucija Moot-a.

IV Medijsko pravo “Monroe E. Price Media 
Law Moot Court Competition”

Monroe E. Price Media Law Moot Court Competition je 
međunarodno takmičenje koje podrazumijeva simulaciju 
suđenja iz oblasti medijskog prava, i to posebno na temu 
slobode izržavanja i informacijskih tehnologija u dru štvu. 
Takmičenje je organizirano na način da studenti kompa-
rativno istražuju pravne standarde na nacionalnom, regio-
nalnom i međunarodnom nivou i razvijaju svoje argumen-
te (u pisanoj i usmenoj formi) o najsavremenijim pitanjima 
medijskog prava i primjeni Međunarodne konvencije u 
građanskim i političkim pravima u konkretnom hipotetič-
kom slučaju.   


